
Боныхъёд Gismeteo-йы бёрёггёнёнтём гёсгё, 28 июлы нё уардзён. Уёлдёфы тем-
пературё – 15-28 градусы хъарм. 

Боны дёргъ — 14,39 Хурыскаст — 04,47
Хурныгуылд — 19,27

Валютёйы аргъ Доллар — 78,48
Евро — 89,06 12 +

АХУЫРАД
Мёскуыйы университетёй

АХСДЖИАГ ЦАУ
«Ирон газет» – дзырдаивады тырыса

СПОРТИВОН ФИДИУЁГ
Футбол

Àðãú 10 ñîìû

Дзырды фарн
Бёсты кёмён нё цёуы, 
уымён исты раттын 

тёригъёд у.
                   ЁМБИСОНД

 Хицауады ёмбырд  

Республикёйы артаг фаг ис
РЦИ-Аланийы Хицауады радон ёрвылкъуырион ап-

паратон ёмбырд амыдта республикёйы Сёргълёууёг 
Сергей МЕНЯЙЛО. Хицауады уёнгтё, министрадтё, 
ведомствётё ёмё районты разамонджытимё ныхас 
уыд республикёйы цёрджыты донивылдтытёй бахи-
зыныл, артаджы аргъ уёлёмё ма суадзыныл ёмё ён-
дёр ахсджиаг фарстатыл.
Хицауады Сёрдары хё-

дивёг Томайты Ирбег йё 
раныхасы фехъусын кодта 
республикёйы оперативон 
уавёр.

– Республикёйы быди-
раг районты дарддёр дёр 
зынгсирвёзтытёй тёссаг 
кёй у, уымё гёсгё Цёгат 
Ирыстоны ёппёт сёрма-
гонд службётё дёр ар-
хайынц бёрзонд цёттё-
дзинады уавёры. Ивгъуыд 
къуырийы дёргъы ахуыссын 
кёнын бантыст 32 зынгсир-
вёзты. Хъыгдард ёмё дзы 
зиантё ничи баййёфта. 
Республикёйы фёндёг-
тыл 20-26 июлы ёрцыд 106 
фёндаггон фыдбылызы. 
14 адёймаджы дзы хъыг-
дард баййёфтой, ёмё сё 
ёвёстиатёй рынчындон-
мё аластой. Арвыком ёмё 
Транскамы фёндёгтё гом 
сты транспорты ёппёт 
хуызтён дёр. Ныртёк-
кё республикёйы фён-
дёгтыл электронон рады 
лёууынц 63 автотранспортон 
иуёджы. Ивгъуыд къуы-
рийы дёргъы Уёрёсе ёмё 
Гуырдзыстоны арёныл 
дыууёрдём ахызтысты 
30430 автотранспортон иу-
ёджы ёмё 101945 адёй-
маджы, –загъта Томайы-
фырт.
Республикёйы Мидхъуыд-

дёгты министрады хъусын-
гёнинагмё гёсгё, ивгъуыд 
къуырийы дёргъы регионы 
ёрцыд 144 фыдракёнды, 
раргом кёнын дзы бантыст 
93. Ёбёрёг фыдгёнджы-
тё цалдёр хатты фехъу-
сын кодтой мидхъуыддёгты 
оргёнтём, Дзёуджыхъё-
уы тёрхондоны  уагдёт-
ты рёмудзён ёрмёг кёй 
бавёрдтой, уый тыххёй. 

Ёппёт хъёугё оперативон 
мадзёлттё саразгёйё, 
бёрёггонд ёрцыд, хъусын-
гёнинаг мёнг кёй разынд, 
уый. 

«Роспотребнадзор» -ы 
цёгатирыстойнаг хайады 
хъусынгёнинагмё гёсгё, 

республикёйы эпидеми-
ологон уавёр у нывыл. 
Цёстдард цёуы нуазы-
ны доны хёрзхъёддзинад 
ёмё сыгъдёгдзинадмё. Иу 
адёймагмё разынд ног ко-
ронавирусон инфекци.
РЦИ-Аланийы Цёрёнуа-

тон-коммуналон, артаг ёмё 
энергетикёйы министра-
ды хъусынгёнинагмё гёс-
гё, зымёджы хъармгёнён 
рёстёгмё цёттёдзинады 

куыстытё кёронмё фё-
хёццё кёнынц. Уымёй 
уёлдай, ведомствёйы ми-
нистр Хъараты Тимур 
фехъусын кодта, респу-
бликёйы артаг фаг кёй 
ис, уый. «Роснефть» ёмё 
«Газпром»-мё ёрвылбон 

дёр ласынц артаг. Феде-
ралон антимонополон служ-
бёимё куыст цёуы, хицён 
адёймёгты къухты цы артаг 
ёвгёнён бынёттё ис, уым 
ёргътё уёлёмё сисын ма 
бауадзыныл. 

– Куыддёр артагыл ёргъ-
тё уёлёмё сисой, афтё 
сын сё документтё про-
куратурёмё бадёттут, 
– бафёдзёхста регионы 
разамонёг.

Ёрёджы газы техникёйы 
аххосёй машинё кёй срё-
мыгъта, уый тыххёй регио-
ны разамонёг бёрнон ве-
домствётён бахёс кодта 
артаг ёвгёнён бынётты 
ёдасдзинады фарстатём 
лёмбынёгдёр ёркёсын, 
уыцы техникон фёрёзтё 
закъоны бындурыл ёвёрд 
цёуынц, лицензи сём ис, 
ёви нё, уый сбёрёг кё-
нын. 
Республикёйы ахуырад 

ёмё наукёйы министр 
Алыбегты Эллёйы хъу-
сынгёнинагмё гёсгё, ре-
гионы ёппёт бындурон цал-
цёггёнён куыстытё дёр 
кёронмё фёхёццё кё-
нынц. Ацы аз райстам фыц-
цёгём къласмё бацёуыны 
6750 курдиаты. 
Сергей Меняйло ахуырад 

ёмё наукёйы министрён 
бафёдзёхста фыццагкъла-
сонтён ног ахуыры азмё 
афойнадыл лёвёрттё ба-
цёттё кёнын, ёркёсын 
скъолаты тёвд хёринаджы 
фарстамё, стёй рёвдау-
ёндётты уавёртём дёр 
ёргом аздахын. 
Республикёйы Сёргъ-

лёууёг ма фёбёрёг 
кодта, уёлдёр ахуыргё-
нёндёттём бацёуынён 
фыццаградон бар сёрма-
гонд ёфсёддон операцийы 
фёмардуёвёг ёфсёддон-
ты сывёллётты куыд уа, 
уый.
Ёмбырды ма ныхас 

кодтой ёндёр ахсджиаг 
фарстатыл дёр.

ХЪОЙБАЙТЫ Галинё

 Хёстон-денджызон флоты бон  

Суаргом хъахъхъёнджыты кадён
Уёрёсейы Хёстон-денджызон флоты 

бон Цёгат Ирыстоны Сёргълёууёг Сер-
гей МЕНЯЙЛО Суаргом хъахъхъёнджы-
ты рухс нёмттё ссардта.
Дзыллон мадзёлттё уыдысты Алагиры 

районы хёстон намысы хъёу Майрёмада-
джы Суаргом хъахъхъёнджыты ёфсымё-
рон ингёны цур. 1942 азы ноябры фашис-
тон тыхгёнджыты размёцыд чи баурёдта 
ёмё сын афтёмёй ахсджиаг стратегион 
объектыл нымад Арвыкомы фёндагмё ба-
цёуён чи ёрёхгёдта, дзыллон мадзёлтты 
архайджытё – нё республикёйы ёххёст-
гёнёг хицаудзинады оргёнты ёмё ёхсё-
надон организациты минёвёрттё, стёй 
ёвзонг ёфсёддонтё – уыцы хъёбатырты 
рухс нёмттё ссардтой ёмё сын сё ингё-
ныл дидинджытё сёвёрдтой.
Фыдыбёстё хъахъхъёнёг хёстон ден-

джызонты ёппёт фёлтёрты кадён Уёрё-
се июлы фёстаг хуыцаубон сбёрёг кёны 
Хёстон-денджызон флоты бон.

РЦИ-Аланийы Сёргълёууёг 
ёмё Хицауады пресс-службё

 Парламентёй  

Хъомыл кёнынц 
фидёны патриоттё

Республикёйы Парламенты Сёрдар ТУСКЪАТЫ Тай-
мураз, йемё ма Парламенты депутаттё БЁЗЗАТЫ Алан 
ёмё ЦЁГЁРАТЫ Руслан, афтёмёй бабёрёг кодтой сы-
вёллётты реабилитацион центр «Тёмискъ». Уазджытё 
базонгё сты, фёлладуадзён кусёндон «Фыдыбёстёйы 
уарт»-ы («Щит Отечества») бындурыл арёзт ёфсёддон-
патриотон егъау ёмбырды кёронбёттён къёпхён куыд 
цёуы, уыимё. 

Парламенты Сёр-
дар, йемё – санаторийы 
разамонёг Цёгёраты 
Зёринё, афтёмёй ёр-
зылд центры ёрмадзтыл, 
базонгё, цы ахуыргёнён 
фёзтё дзы ис, уыдони-
мё. Уый фёстё Тускъаты 
Таймураз аныхас кодта сы-

вёллёттимё, йё тыхтё 
бавзёрста хёцёнгарзёй 
ёхсынёй ёмё, йёхёдёг 
чи тёхы, ахём аппаратти-
мё куыд архайын хъёуы, 
уымёй. 
Сёрмагонд ёфсёд-

дон операцийы ветеран-
тё ёмё дёсны хъомыл-
гёнджытё ахуырдзаутён 
амонынц, автомат куыд 
ёмбырд, халын, ёхсын 
дзы хъёуы, FPV-дронтимё 
куыд архайгё у, фыцца-
градон медицинон ёххуыс 
куыд кёнгё у, уыдёттё 
ёмё ёфсёддон ахуырты 
ёндёр сусёгдзинёдтё. 
Ахём ахуыртё саразы-

ны хъёппёрис равдыста 
Цёгат Ирыстоны фёси-
вёдон ёхсёнадон орга-
низаци «Ног фёлтёр». Йё 
сёргъы лёууы Парламен-
ты депутат Бёззаты Алан. 
Гранты хуызы сын бахху-
ыс кодта змёлд «Движе-
ние первых». Сё архайды 

нысан у историон рёст-
дзинад бахъахъхъёнын 
ёмё йё рох кёнын ма 
бауадзын, кёстёртём 
граждайнаг бёрнондзи-
над рёзын кёнын ёмё 
сё райдайён ёфсёддон 
цёттёдзинады бындурти-
мё зонгё кёнын. 

Ныры ахуыртё та сты 
абоны царды домёнтён 
дзуапдёттёг патрио-
тон хъомылады ахсджиаг 
къёпхён. 
Ахуыртё райдыдтой 

ацы азы 1 майы ёмё ах-
хёсдзысты 30 ноябрмё. 
Сё архайджытё сты 
12-22-аздзыд ёнахъом 
сывёллёттё ёмё ёры-
гёттё, стёй канд нё 
республикёйё нё, фёлё 
Уёрёсейы ёндёр горёт-
тёй дёр. Программёйы 
алыхуызон мадзёлтты 
ныронг архайынц 3  500 
ахуырдзауы. Ахуыртё дих-
гонд сты ёртё къёпхё-
ныл. Фыццаг уал кёрон-
мё ахёццё: экскурситы 
рёстёг фёсивёд бабё-
рёг кодтой, нё респуб-
ликёйы чи ис, Фыдыбёс-
тёйы Стыр хёсты уыцы 
цыртдзёвёнтё. Ныр 
цёуы дыккаг къёпхён 

– тематикон сёрдыгон 
радтё. Уыцы-иу рёстёг 
арёзт цёуынц интеллек-
туалон-патриотон ерыстё, 
хъёзтытё ёмё турниртё. 
Ахуырты архайджыты 

зонындзинёдтён аргъ 
кёнынц Уёрёсейы Хъё-
батыр, республикёйы 
фёллой ёмё социалон 
рёзты министр Абай-
ты Юри, республикёйы 
фёсивёды хъуыддёгты 
фёдыл комитеты сёрдар 
Джусойты Руслан ёмё 
сёрмагонд ёфсёддон 
операцийы архайджыты 
ветеранты ассоциацийы 

сёрдар Магкёты Олег. 
Сывёллёттимё фембё-
лынмё ёмё аныхас кё-
нынмё арёх ёрбацёуынц 
сёрмагонд ёфсёддон 
операцийы ветерантё 
дёр. 
Ахуырты архайджытён 

арфёйы ныхас зёгъгёйё, 
Тускъаты Таймураз бафип-
пайдта, фёлтёрты ‘хсён 
ёнгом бастдзинад кёй ис, 
уый. 

– Адёймаг хъёздыг уёд 
вёййы, ёмё йё истори, 
йё бинонты, сё мыгга-
джы хистёртё чи уыдысты 
ёмё куыд цардысты, уый 
куы фёзоны. Нё цытджын 
бёстёйы хъёздыг истори 
зонын махён у не стыр-
дёр тых, – загъта Парла-
менты Сёрдар.  

ДЕДЕГКАТЫ Зёлинё      

 Социалон фондёй  

Ныййарёджы сертификат
Ацы аз 6,8 мин цёгатирыстойнаг бинонтёй фылдёр спайда кодтой 

ныййарёджы сертификаты лёггёдтёй.
Уёрёсейы Социалон фонды цё-

гатирыстойнаг хайад ёнхъёлцау 
сылгоймёгтён ёмё ноггуырд са-
битён медицинон ёххуыс бакёны-
нён республикёйы медицинон ку-
сёндёттём барвыста 36,7 милуан 
сомы.
Ныййарёджы сертификаты фёр-

цы ис сылгоймёгты консультацийы 
лёггёдты, сывёллон арыны заман 
медицинон ёххуысы, стёй сабийы 
царды фыццаг афёдзы дёргъы 
медицинон иртёстыты ёргътё ба-
фидыны фадат. Ёнхъёлцау сыл-
гоймёгты номхыгъдтём цы бон 
бахёссынц, уёдёй дыууё боны 
ёмгъуыдмё медицинон кусёндон 
амынд документ электронон уагёй 
саразы. Ныййарёджы сертификат 
сылгоймёгты консультацийы сара-
зыны фадат кёд нёй, уёд ёй ный-

йарёгён раттынц арёндоны, науёд 
та сывёллётты поликлиникёйы.

– Ныййарёджы сертификаты аргъ 
у дыууадёс мин сомы. Ёрмёджы 
ёхцайё райсён кёй нёй, уыцы 
амынд ёхцатё барвитынц медици-
нон кусёндёттём. Ацы кусёндёт-
тё сё бахардз кёнынц дохтыртён 
мызд бафидыны, стёй ёмбёлгё 
ифтонггёрзтё балхёныны хъуыд-
дёгтыл, – зёгъы амынд регионалон 
хайады разамонёг Милдзыхты Ас-
лан.
Документ цы ёртё талонёй 

арёзт у, уыдонёй алкёцыйы дёр 
нысантё сёвёрынц медицинон ку-
сёндёттём бахатыны заман: 4000 
сомы – сылгоймёгты консульта-
цийы цёстдарды тыххёй (барадон, 
психологон ёмё медицинон-со-
циалон ёххуыс нымайгёйё), 6000 

сомы – арёндоны баххуыс кёныны 
тыххёй, 2000 сомы – сабимё йё 
царды фыццаг аз сывёллётты по-
ликлиникёйы цёстдарды тыххёй.
Фидёны мад кёд фаззёттём 

ёнхъёлмё кёсы, уёддёр ын рат-
тынц ныййарёджы ёрмёст иу сер-
тификат (уымён ёмё ацы документ 
раттынц сывёллонён нё, фёлё 
сылгоймагён).
Документён гёххёттытё са-

разынён фидёны мады хёс у 
паспорт, ёнёмёнг баххёстгёни-
наг медицинон фёдзёхстады полис 
ёмё СНИЛС бавдисын. Сертификат 
куыддёр саразой, афтё ацы до-
кументы бёрёггёнёнтё фенён 
уыдзён портал «Госуслуги»-йы 
«личный кабинет»-ы.
Фиппаинаг: ёнхъёлцау сылгой-

магмё ёхцайы бындурыл кёд цёст 
дарынц, уёд ныййарёджы сертифи-
кат нё саразынц ёмё йын медици-
нон лёггёдты аргъ нё бафидынц.

Фёрстытё уём кёд баззадысты, 
уёд уём ис 8-800-100-00-01 теле-
фонёй Уёрёсейы Социалон фонды 
иумёйаг контакт-центрмё лёвар 
бадзурыны бар (УФ-йы Социалон 
фонды цёгатирыстойнаг хайады 
куысты фётк: къуырисёрёй цып-
пёрёммё – 9:00 сахатёй 18:00 
сахаты онг, майрёмбоны та – 9:00 
сахатёй 16:00 сахаты ёмё 45 ми-
нуты онг).

УФ-йы Социалон фонды 
цёгатирыстойнаг хайады 

пресс-службё

 Партион архайд  

Программёмё 
бахёссинаг фёндёттё

Политикон парти «Иу-
гонд Уёрёсе»-йы Адё-
мон программёмё цёр-
джытёй ёрбафтыд чысыл 
хъуагёй ёртё милуан 
фёндоны.
Программёйы хёс у 

Уёрёсейы сёвзёрёг 
фёрстытён дзуаппытё 
раттын. Экспертон советы 
ёмбырды ныхасгёнгёйё, 
«Иугонд Уёрёсе»-йы сёр-
дар Дмитрий Медведев 
загъта:

– 2021 азимё абаргёйё, 
ацы аз партийы ног Адё-
мон программёмё ёрбаф-
тыд фылдёр фёндёттё. 
Нё бёстёйы регионтёй 
иутё рёвдздёр, иннётё 
та, сындёг кёй рёзынц, 
фёндётты фылдёр хай 
бар дары уымё. Ацы 
фарста цёмёй лыггонд 
ёрцёуа, уый тыххёй уё-
рёсейаг бинонты цардён 
саразын хъёуы удёнцой 
уавёртё. Адёмон прог-
раммё Фыдыбёстёйы 
ёдасдзинадён фадёттё 
саразыны хъуыддагмё ёмё 
знагыл уёлахиз удуёлдайё 
ёрбаввахсгёнёг адёмён 
ёххуысмё здахы стыр ёр-
гом. Сёрмагонд ёфсёддон 
операцийы архайджытимё 
иумё хёсты архайджытён 
ёххуысы мадзёлттыл ку-
сём. Ёфсёддон куыстады 
райрёзт ёмё нырыккон 
хёцёнгёрзтёй не ’фсёд-
донты ифтонг кёныны 
хъуыддагмё уёлдай фыл-
дёр ёргом аздахын ёмбё-
лы.
Хицауы бынатахсёг адёй-

маджы ныхасмё гёсгё, 
«Иугонд Уёрёсе» экономи-
кё фёфидар кёнын ёмё 
социалон къабазы райрёз-
ты, стёй бёстёйы ёппёт 
регионты адёмы царды 
хёрзхъёддзинад фёуёл-
дёр кёныны фёдыл куыст 
дарддёр ёххёст кёны.

– Царды зын уавёрты 
бахауёг адёмён ёххуыс 
ёмё хистёр фёлтёрыл ау-
дынад нымад сты ахсджиаг-

дёр хъуыддёгтыл. Паддза-
хадон структурёты ахадгё 
куыстён фадёттё арёзт 
цёмёй ёрцёуой, уый 
тыххёй размёцыд техно-
логитёй парахатёй пай-
да кёндзыстём. «Иугонд 
Уёрёсе»-йы Адёмон прог-
раммё цёттёгёнгёйё, 
дзыллёты хъуыды баны-
майдзыстём, – загъта 
Дмитрий Медведев.
Ёмбырды архайджытё 

ног Адёмон программёмё 
бахёссинаг хи фёндёттё 
фехъусын кодтой. Зёгъём, 
ёнёниздзинад хъахъхъё-
нынады фёдыл партион 
къамисы сёрдар Денис 
Проценко куыд загъта, аф-
тёмёй, райдиан медицинон 
ёххуыс цёмёй дарддёр 
рёза, уый тыххёй фелсы-
рон-акушерон кусёндёттё 
ёмё амбулаториты нымёц 
фёфылдёр кёнын ёмбё-
лы. Адёймаг низтёй йёхи 
цёмёй бахиза, уый тых-
хёй йын дохтыртё йе ’нё-
низдзинады уавёр хъуамё 
рёстёгёй-рёстёгмё ир-
тасой. Сёкёрнизёй рын-
чын сывёллёттём фылдёр 
ёргом аздахын ёмбёлы. 

Ныхас цыд кёнгё интеллек-
тёй ёнёниздзинад хъахъ-
хъёнынады къабазы пайда 
кёныны хъуыддагыл дёр.

50-80 мин адёймаджы 
кём цёры, паддзахадон 
компани «Росатом»-ы гене-
ралон директор Алексей 
Лихачев бахаста ахём го-
рётты райрёзт ёмё царды 
удёнцой уавёрты арёзтад-
мё фылдёр ёргом аздахы-
ны фёндон.
Паддзахадон компани 

«Ростех»-ы генералон ди-
ректоры хёдивёг Дмитрий 
Леликов бахаста хёцён-
гёрзтёй ёнёкъуылымпыйё 
ифтонг кёнын ёмё паддза-
хадон хъахъхъёнынадон за-
каз баххёст кёныны фёдыл 
мадзёлттё ног документы 
сфидар кёныны фёндон. 
Уымёй уёлдай, бафё-
дзёхстёуыд скъоладзауты 
инженерон кълёстё сара-
зын ёмё стратегион куыст-
уёттён ёххуысы мадзёлт-
тё Адёмон программёмё 
бахёссын.
Стратегион фёндёт-

ты агентады гендиректор 
Светлана Чупшевайы 
хъуыдымё гёсгё, бизнес 

культурон бынты объект-
тём цёмёй ёрбацёуа, 
уый тыххёй ёнёбюджетон 
инвестицитён уавёртё са-
разын хъёуы.

– Цауд уавёры чи ис, 
культурон бынты уыцы 
объекттёй хёдзарадон уа-
гёй пайда кёныны фадат 
кёй фёрцы уыдзён, пар-
ти регионтимё иумё ахём 
программётё хъуамё ба-
цёттё кёна. Ацы хъуыддаг 
аразгёйё, пайда кёнын 
хъёуы ёхцайё льготон иф-
тонгады федералон ёмё 
регионалон программётёй, 
– загъта Светлана Чупшева.
Уёрёсейы Адёмон 

хёдзарад ёмё паддзахадон 
службёйы академийы рек-
тор Алексей Комиссаров 
бавдыста ахуыргёнёндёт-
тё кастфёуёвёг адёмён 
куыст дёттыны, зондамо-
нындзинад ёмё студентты 
спорты райрёзты фёдыл 
фёндёттё. Бахаста алы ре-
гионы дёр колледжтё каст-
фёуёвёг адёмён куысты 
бынёттё раттынён ахъаз-
гёнёг программё сфидар 
кёныны фёндон.
Фонд «Горёты экономи-

кёйы институт»-ы прези-
дент Надежда Косарева 
фехъусын кодта горётаг 
уавёртё ёмё социалон ин-
фраструктурёйы райрёзты 
фёдыл фёндёттё. Хицауы 
бынатахсёг сылгоймаджы 
ныхасмё гёсгё, горётты 
территоритыл цёрёнуёттё 
арёзт цас цёуы, социалон 
объекттё дёр дзы уыйбёрц 
аразын ёмбёлы. Уымёй 
уёлдай, пенсиисджытё 
ёмё зынтёйцёрёг адём 
ёхсёнадон транспортёй 
цёмёй ёнцонёй пайда кё-
ной, уымён фадёттё сара-
зын ёмбёлы.
Экспертон советы ём-

бырды архайджытё кёй ба-
хастой, Дмитрий Медведев 
уыцы фёндёттыл сразы.
Ёмбырдён хатдзёг-

тё кёнгёйё, «Иугонд 
Уёрёсе»-йы Генералон со-
веты уёнг, Уёрёсейы Хъё-
батыр Евгений Поддубный 
загъта:

– Ныридёгён партийы 
Адёмон программёйы ми-
дис бёрёг дары. Ацы прог-
раммё арёзт у адёймагён 
ёххуыс кёнын ёмё нё 
бёстёйы хёдбардзинад 
фидар кёныны  хъуыддёг-
тём. Ныртёккё ацы хъуыд-
дёгтё сты ахсджиагдёртё.
Уё зёрдыл уын 

лёууын кёнём: 28 июны 
Мёскуыйы чи ацыд, парти 
«Иугонд Уёрёсе»-йы XXIII 
съезды уыцы фыццаг хайы 
архайджытё ныхас кодтой 
партийы ног Адёмон прог-
раммёмё бахёссинаг 
фёндёттыл. «Иугонд Уё-
рёсе» ацы программёимё 
архайдзён ёвзёрстыты. 
Программё кёронбёттён 
уагёй фидаргонд ёрцёу-
дзён августы сарази-
наг съезды дыккаг хайы 
рёстёг.

Политикон парти 
«Иугонд Уёрёсе»-йы 

цёгатирыстойнаг 
регионалон хайады 

пресс-службё

 Барадхъахъхъёнджыты куыст  

Зонындзинёдтё 
фёфылдёр кёнынён 

Алагиры районы мидхъуыддёгты хайады ёнахъомты 
хъуыддёгты дёлхайады номхыгъдтём кёй бахастой, пъёли-
цёйы кусджытё фынддёсёй фылдёр уыцы ёрыгон адёймагён 
Алагиры 5-ём скъолайы сарёзтой барадхёлдтытёй бахизынён 
ахъазгёнёг барадхъахъхъёнёг-патриотон проект «Фидёны 
капитантё».

Райдиан ёфсёддон цёттёдзи-
нады зонындзинёдтё райсынмё 
арёзт чи уыд, проекты фыццаг 
бон ацыд ахём акци «Ёрыгон 
ёфсёддоны курс». Фёсивёды 
ёфсёддон-патриотон хъомыла-
ды ахуырадон-методикон центр 
«Авангард Алания»-йы уёлёмха-
сён ахуырады педагог Дзитой-
ты Артур патриотизмы темё-
йыл фёсивёдимё мидисджын 
ныхас кодта, фёстёдёр та сын 
рёнхъгай цыдёй мастер-кълас 
амыдта. Бардзырдтё ёххёст-
гёнгёйё, рёнхъгай цёуын ёмё 
цыды рёстёг къордгай алыр-
дёмты фёзилын куыд ёмбёлы, 
акцийы архайджытён уыдёттё 
бамбарын кодтой. Уёлдай фыл-
дёр ёргом аздёхтёуыд коллек-
тивон бёрнондзинады фарста-
мё.
Дыккаг бон барадхъахъхъёнёг-

патриотон проекты архайджыты 
бабёрёг кодта сёрмагонд уазёг 
йё фёдагурёг куыдз Цитадели-
мё. Лёппутён кинологы куысты 
тыххёй ёнахуыр хабёрттё рад-
зырдтой, стёй, фёдагурёг куыдз 
йё хицауы алыхуызон бардзырд-
тё биноныг куыд ёххёст кёны, 
уый сын равдыстой.
Калашниковы автомат куыд 

ёмбырд кёнынц ёмё йё куыд 
райхалынц, фембёлды рёстёг 
лёппутён ахём темёйыл дёр 
мастер-кълас амыдтой. Ацы ёх-

сёнгарз куыд сарёзтой ёмё дзы 
пайда кёнён куыд ис, Дзитойы-
фырт фёсивёдён уыдётты 
тыххёй бёлвырд хабёрттё 
радзырдта. Ёнахъомтён уыд сё 
ист зонындзинёдтёй практикон 
уагёй спайда кёныны фадат.
Закъон фехалыны тыххёй 

адёймагёй административон 
ёмё уголовон бёрнондзинад ца-
вёр карёй бадомынц, дзыллон 
мадзалмё ёрбацёуёг Алагиры 
паддзахадон бюджетон кусён-
дон «Фёсивёды социализацийы 
центр»-ы  юрисконсульт Фида-
раты Дианё ёнахъомтён уый 
бамбарын кодта. Барадон зо-
нындзинёдтё закъон фехалы-
нёй адёймаджы кёй бахизынц, 
стёй йын йё интерестё дёр кёй 
бахъахъхъёнынц, специалист 
уыдётты тыххёй хабёрттё 
радзырдта. Психологион ёмё 
барадон ёххуысы телефонты но-
мыртё фыст кём сты, фембёл-
ды кёрон специалист лёппутён 
ахём информацион брощюрётё 
ратта.
Патриотон проект «Фидёны 

капитантё»-йы архайджытён са-
рёзтой тактикон медицинёйё 
ахуырад дёр. Ёнёнхъёлёджы 
уавёрты сёвзёрды афон арха-
йын куыд ёмбёлы, Дзитойты Ар-
тур фёсивёдён уый бацамыдта. 
Туджы цыд бауромынён буары 
хъыгдардбаййафёг хай бабёттын 

куыд хъёуы, ахуырады архайджы-
тён уый бамбарын кодтой. Рай-
диан медицинон ёххуыс кёныны 
заман адёймаг арёхдёр кёй 
ёруадзы, уыцы рёдыдтытё рав-
зарыны хъуыддагмё аздёхтёуыд 
сёрмагонд ёргом. Фёсивёдмё 
пайдайаг зонындзинёдтё кёй 
фёрцы фёзынынц, уыцы амынд 
ахуырад ахъаз кёны бёрнондзи-
нады ёнкъарёнты сёвзёрдён.
Банкон картётимё баст ки-

берфыдракёндтёй адёймаджы 
бахизён куыд ис, уый тыххёй 
хабёрттё дзыллон мадзалы ар-
хайджытён радзырдта «Фёси-
вёды социализацийы центр»-ы 
разамонёг Цомайты Алан. Цо-
майы-фырты ныхасмё гёсгё, 
банкон картё искёмён дёт-
тёг адёймаг закъон гуымиры 
уагёй халы. Амынд мибакё-
нёг адёймагёй бёрнондзинад 
бадомдзысты.
Фёстагмё пъёлицёйы ном-

хыгъдтём хаст, 5-ём скъоламё 
ёрбацёуёг фёсивёд разёнгар-
дёй архайдтой шахмётон турни-
ры. Шахмёттёй хъазёг адёй-
маджы хёс у хъару кёнё тагъдад 
нё, фёлё фёразондзинад 
равдисын, стёй, цалдёр цыды 
фёстё шахмётон фёйнёгыл 
цавёр уавёр сёвзёрдзён, уый 
рагацау рахатын. Шахмётон пар-
титёй иутё ахицён сты цыбыр 
рёстёгмё, иннётё та фесты 
бёлвырдгонд ёмгъуыдёй дзёв-
гар фёстёдёр. Турниры разд-
зогтё кёд бёлвырдгонд ёрцы-
дысты, уёд дёр ерысты фёрцы 
дзыллон мадзалы архайджытёй 
алкёмё дёр ног зонындзинёд-
тё фёзындысты.
Уё зёрдыл уын лёууын кё-

нём: Алагиры районы админист-
рацийы ахуырады управленийы, 
«Фёсивёды социализацийы 
центр», ёфсёддон патриотон 
клуб «Ас-Алани» ёмё «Фыццёг-
ты змёлд»-ы ёххуысёй районы 
мидхъуыддёгты хайад дёс боны 
дёргъы кёй ёххёст кодта, уыцы 
проект «Фидёны капитантё»-йы 
архайдтой пъёлицёйы номхыгъд-
тём хаст 15 ёрыгон адёйма-
гёй фылдёр. Фёсивёд хъомыл 
кёнынён ахъазгёнёг проекты 
архайды фёрцы ёрыгон адёй-
мёгтём фёзынёг ног зонын-
дзинёдтё сё фидёны царды кёй 
бахъёудзысты, уый дызёрдыггаг 
нёу.

ГЁЗЗАТЫ Зёринё,
Алагиры районы 
мидхъуыддёгты 

хайады инспектор

 Хуссар Ирыстонёй  

Журналист – 
хёлардзинад тауёг
Ёрвылаз куыд вёй-

йы, афтё та ныр дёр 23 
июлы Хуссар Ирыстоны 
кадджын уавёры сбё-
рёг кодтой  Информаци-
он фёрёзты кусджыты 
профессион бёрёгбон. 
Уый сси традицион, 
баст у фыццаг ирон мы-
хуыры фёрёз «Ирон 
газет»-ы рацыдимё. Кад-
джын фембёлд  амыдта 
республикёйы мы-
хуыры комитеты сёрдар 
ХЪОТАЙТЫ Мария. 
Информацион фёрёзты 

куыстмё стыр ёвёрён чи 
бахаста, уыдон  хорзёхджын 
ёрцыдысты паддзахадон 
ёмё мыхуыры комитеты 
хёрзиуджытёй. Кадджын 
уавёры сын сё ратта Хус-
сар Ирыстоны Президенты 
хёстё рёстёгмё ёххёст-
гёнёг Хъамболты Марат. 
Хъамболы-фырт бузныг 

загъта журналисттён сё 
зын ёмё бёрнон куысты 
тыххёй.  Йё раныхасы куыд 
фёнысан кодта, афтёмёй 
информацион фёрёзтё 
ёхсёнады ахсынц стыр бы-
нат, ёмё хъуамё ёмгуыст 
кёной хицауадимё, ахс-
джиаг фарстатё иумё лыг 
кёной. 

«120 азы размё рацыд 
фыццаг мыхуыры фёрёз 
«Ирон газет». Уёд Ирыстон 
Цёгат ёмё Хуссарыл дих 
нёма уыд. Абон дёр нё 
архайды сёйраг нысан у 
дыууё Ирыстоны баиу кё-
нын. Мёнмё гёсгё, тагъд 
не стыр бёллиц нё къу-
хы бафтдзён. Хёстёгдёр 
рёстёджы фембёлдзынён 
Цёгат Ирыстоны Сёргълёу-
уёг Сергей Меняйлоимё 
ёмё баныхас кёндзыс-
тём культурёйы, аивады, 
ахуырады, спорты ёнгом-
дёр ёмгуыстады фарста-
тыл», – загъта Хъамболты 
Марат. 
Кадджын фембёлды 

рёстёджы информацийы 
фёрёзты кусджытё Хъам-
болы-фыртмё раттой бирё 
фёрстытё, уыдонимё – 
ацы къабазы рёзт ёмё 
мызд фёфылдёр кёнын, 
Цёгат Ирыстоны газет ра-
фыссыны кампани сног кё-
нын ёмё ёндёртё. 
Республикёйы Прези-

денты хёстё рёстёгмё 
ёххёстгёнёг куыд загъта, 
афтёмёй уыцы фарстатыл 
ныридёгён кусынц, ёмё 
хёстёгдёр рёстёг фем-
бёлынмё, бёлвырддёр 
аныхас кёнынмё йёхимё 
фёхуыдта информацион 
фёрёзты минёвёртты.
Фембёлды рёстёг 

Хъамболты Мараты къу-
хёй паддзахадон хёрзи-
уёг Намысы Орден рай-
ста газет «Республикё»-йы 
сёйраг редактор Хъоцыты 
Андрей, майдан «Фёлло-
йадон сгуыхтдзинёдты тых-

хёй» райстой журналист 
ёмё историк Хъуылым-
бегты Роберт ёмё газет 
«Южная Осетия»-йы сёйраг 
редактор Цыхуырбаты Зё-
линё. 
Кадджын ном «Хуссар 

Ирыстоны сгуыхт журна-
лист» лёвёрд ёрцыд газет 
«Хурзёрин»-ы сёйраг ре-
дактор Дамбегты Иринё 
ёмё газеты уацхёссёг 
Цёгат Ирыстоны Джусойты 
Нинёйён. 
Кадджын грамотётё ёмё 

арфёйы фыстёджытёй ма 
хорзёхджын ёрцыдысты 
журналисттё ёмё техникон 
кусджыты иу къорд. 
Кёронбёттён Хъамболты 

Марат ёрзылди ёмё федта 
рауагъдады, стёй типогра-
фийы бёстыхай, сё куысты 
уавёртё ёмё бирё лыггё-
нинаг фарстатё фёнысан 
кодта йёхицён.     

Нё уацхёссёг                                                                              

Информация о кандидате в депутаты Государственной Думы 
Федерального Собрания Российской Федерации девятого созыва

Дудати Чермене Алановиче
Избирательная комиссия Республики Северная Осетия-

Алания сообщает о регистрации кандидата в депутаты Госу-
дарственной Думы Федерального Собрания Российской Фе-
дерации девятого созыва, выдвинутого по одномандатному 
избирательному округу «Республика Северная Осетия-Алания 
– Северо-Осетинский одномандатный избирательный округ № 
30»:
Дудати Чермен Аланович, 21.06.1984 года рождения; ме-

сто рождения – г. Владикавказ РСО-Алания; адрес места 
жительства – РСО-Алания, город Владикавказ: образование 
– Государственное образовательное учреждение высшего про-

фессионального образования Северо-Кавказский горно-ме-
таллургический институт (государственный технологический 
университет), 2006; директор Государственного бюджетного 
учреждения культуры «Северо-Осетинский государственный 
академический театр имени Владимира Тхапсаева»; депутат 
Парламента Республики Северная Осетия-Алания седьмого 
созыва на непостоянной основе; выдвинут политической пар-
тией КПРФ – политическая партия КОММУНИСТИЧЕСКАЯ 
ПАРТИЯ РОССИЙСКОЙ ФЕДЕРАЦИИ; член КПРФ – поли-
тической партии КОММУНИСТИЧЕСКАЯ ПАРТИЯ РОССИЙ-
СКОЙ ФЕДЕРАЦИИ.

 Ахуырад  

Мёскуыйы университетёй
Мёскуыйы М.В. Ломоносовы номыл паддзаха-

дон университеты ахуыргёнджытё, аспиранттё ёмё 
университеты филологон факультеты студенттё нё 
республикёмё ирон ёвзаджы уагёвёрдтё ёмё граммати-
кё ахуыр кёнынмё фыццаг хатт не ’рцыдысты. Ахуыргёнд-
тё сё куыст фёкёнынц Цёгат Ирыстоны Абайты Васойы 
номыл социалон ёмё гуманитарон иртасёнты паддзахадон 
институты. 
Ирон ёвзаджы алыхуызон 

лыстёг фёзилёнтё бёлвырд-
дёр базонынён сын ёххуыс 
кёнынц бынёттон ахуыргёнд-
тё ёмё Цёгат Ирыстоны 
Хетёгкаты Къостайы номыл 
паддзахадон университеты фи-
лологон факультеты кусджытё 
ёмё студенттё дёр.
Ирон ёвзаг Уёрёсейы ирай-

наг къордмё хауёг иунёг удё-
гас ёвзаг кёй у, уый сё ёфта-
уы уёлдай цымыдисы. 
Уазджытё сё экспедицийы 

кёрон ёхсызгонёй сразы сты 
республикёйы литературон-
аивадон ёмё ёхсёнадон-по-
литикон ёрвылмёйон журнал 
«Мах дуг»-ы зёрдиаг хуындыл 
ёмё фембёлдысты журналы 
кусджытимё. Журналы сёйраг 
редактор Хетёгкаты Оксанё 
уазджыты базонгё кодта жур-
налы историимё. Алы азты йын 
разамынд чи лёвёрдта, уыцы 
сёйраг редакторты цард ёмё 
сфёлдыстадимё, радзырдта 
сын, абон журнал йё размё цы 
хёстё ёвёры, ёрвылазон 
дунеон конкурстё аразгёйё, 
ногдёр, ёрыгон автортё агу-
рыныл ёмё ирон ёвзаг пара-
хатдёр ёмё йё дзыллётём 
хуыздёр фёхёццё кёныныл 
куыд архайы, уыцы мадзёлтты 
тыххёй.
Журналы бирё азты раздёры 

бёрнон кусёг ёмё абоны иу-
дадзыг автор, фыссёг Гусалты 
Барис уазджыты базонгё код-
та, уырыссаг ёвзагёй иронмё 
тёлмацгёнгёйё, ёвзаджы цы 
бирё хицёндзинёдтыл фем-
бёлён ис, уыдонимё. Балё-
вар сын кодта, фёстаг азты 
мыхуыры цы чингуытё рауагъ-
та, уыдон. Уазджытён арфё 
кёнынмё ‘рбацыд республи-
кёйы Мыхуыры ёмё дзыллон 
информацион фёрёзты коми-

теты сёрдары хёстё ёххёст-
гёнёг Эльдар Афашаков.
Фысымтё уазджытён ёр-

мёст ирон литературё ёмё 
ёвзаджы бирё хицёндзинёд-
ты тыххёй нё дзырдтой, фёлё 
ма сё суазёг кодтой ирон бё-
гёны, дзыкка, нартхоры ссады 
гуылтё ёмё бирё ёндёр ра-
гон ирон хёринёгтёй. 
Ацы лингвистон-наукон 

экспедицийён ныр цал-
дёр азы разамынд дётты 
филологон наукёты канди-
дат, Уёрёсейы наукёйы 
академийы ёвзагзонынады 
институты ирайнаг ёвзёг-
ты хайады сёргълёууёг, 
Мёскуыйы М.В. Ломоносовы 
номыл теоретикон лингвисти-
кёйы кафедрёйы доцент Олег 
Игоры фырт Беляев.

 Олег Беляев у ирон ёвза-
джы бирё ёнёлыггонд фарс-
таты автор. Уёлдай диссаг та 

у, Абайты Васойы «Ирон ёв-
заджы историон-этимологи-
он дзырдуат» цифрон хуызмё 
раивгёйё, англисаг ёвзагмё 
ратёлмац кёныныл цы стыр 
куыст бакодта, уый. Олег 
куыд радзырдта, афтё-
мёй экспедицийы уёнгтё 
бёстон ахуыр кёнынц ирон 

ёвзаджы грамматикё. 
Зёгъём, мивдисёг ёмё мив-
дисёг дзырдты формётё, 
дёттынон хауёны хицён хуыз-
тё ёмё афтё дарддёр.
Йё арфёйы ныхас Олег Бе-

ляев дзырдта ирон ёмё уы-
рыссаг ёвзёгтыл: «Журнал 
«Мах дуг» у мах иумё бёттёг 
ирон культурёйы фыссынад 
ёмё дзыхёйдзургё хуыздёр 
цёг. Нё студенттё сё ирта-
сёнты зёрдиагёй пайда кё-
нынц ацы журналёй. «Мах дуг» 
у ирон литературёйы хёзна-
дон, цалынмё уый ис, уёдмё 
ис ирон ёвзаг, ёрмёст дзуры-
ны формёйы нё, фёлё семё 
цёры бёрзонд ирон культу-
рёйы егъау удёгас литерату-
рон ёвзаг.

 Мё зёрдё уын зёгъы, 
цёмёй фыссёг ёмё 
рухстауёгён ахём аргъгонд 

цёуа, Колыты Аксо ёмё Хе-
тёгкаты Къостайы, стёй, 
иннё стыр фысджытё ёмё 
рухстауджытён цы аргъгонд 
цыд, афтё. Цёмёй ирон дзырд 
лёмёгъдёр ма кёна, фёлё 
хъуыса хъёрдёрёй хъёрдёр. 
Экспедицийы ахуыргёндтё 

ёмё студенттё куыд загътой, 

афтёмёй йё ахуыр кёнынён 
равзёрстой уымён, ёмё йын 
ис хорз фидёны нысан, йё 
грамматикон фёзилёнты ис 
бирё цымыдисаг бынёттё.
Бынтон диссаг та уый 

у, ёмё йыл мёскуыйаг 
ахуыргёндтё диссертацитё 
фыссынц, ахуыр ёй кёнынц 
цымыдисёй, махёй та йыл би-
рётё сё сёрмё дзурын дёр 
нал хёссынц, хи сыгъзёрин-
тё донмё калёгау кёнынц. 
Не ’взагмё цымыдисдзинад 
ахуыргёндтём фылдёрёй-
фылдёр кёй кёны канд 
Ирыстоны нё, фёлё йё арён-
ты ёдде, уый дзурёг у, хъахъ-
хъёд кёй ёрцёудзён, йё фе-
сёфыны тас кёй фёкъаддёр, 
ууыл.

КАСАТЫ Батрадз

 Иу хатт ма мё хъуыдытё 

Иумё батыхсём 
йё хъысмётыл

Мадёлон ёвзаджы абоны уавёр ёмё йё фидёны хъысмё-
тыл ныр цалдёр азы бирё фыссём ёмё дзурём. Хъыгагён, 
фылдёр чи дзуры ёмё фыссы, уыдон цыма сёхёдёг дард лёу-
уынц ирон (дыгурон) ёвзаджы райрёзтыл архайджытёй, афтё 
мём кёсы. Кёд рёдийын, уёд — хатыр.

«Аланты Ныхас»-ы мыггёгты ко-
митеты хъёппёрисёй фарон Ирыс-
тоны мыггёгты къорды «Ныхас»-тё 
курдиат балёвёрдтой РЦИ-Аланийы 
Сёргълёууёг Сергей Меняйломё, 
цёмёй республикёйы Хицауад ба-
цёттё кёна сёрмагонд закъон Цё-
гат Ирыстоны паддзахадон ёвзёгты 
тыххёй. Фехъуысти мыггёгты хъын-
цъым, арёзт ёрцыд кусёг къорд. 
Ауалдзёджы «Аланты Ныхас»-ы Ко-
ординацион советы радон ёмбырды 
кусёг къорды разамонёг, профессор 
Бзарты Руслан радзырдта сё куыс-
ты тыххёй. Закъон хъуамё ист ёр-
цёуа. Уый хорз у.
Фёлё иу фарст мё сёры иуда-

дзыг зилдух кёны: цымё нё мадё-
лон ёвзагыл цёуёг газеттё ёмё 
журналтё рафыссын ёмё кёсынён 
дёр закъон хъёуы? 2026 азы фыц-
цаг ёмбисён газет «Рёстдзинад» чи 
рафыста, уыдоны нымёц ёртё мин-
мё дёр нё хёццё кёны, «Дигорё» 
— авд сёдёйё чысыл фылдёр. Но-
джы ёвзёрдёр у сё уавёр журнал-
тё «Мах дуг» ёмё «Ирёф»-ён.
Дунетыл хъуыстгонд ахуыргонд, 

ёвзагзонынады дёсны Абайты Васо 
афтё загъта: «Бёлас афёлдёхы, 
мёры йын йё уидёгтё куы алыг 
кёнай, уёд. Ёвзаг амёлы, бинонты 
‘хсён ын йё уидёгтё куы акъуы-
рынц, уёд. Уымё гёсгё нё хъуамё 
алчидёр сёвёра ахём фидар фётк: 
бинонты ‘хсён хъахъхъёнон ёмё 
сыгъдёгёй хёссон мё мадёлон 
ёвзаг…»
Куырыхон хистёры зондамынд 

хъуамё алчидёр йё зёрдыл дара.
Нё мадёлон ёвзаджы хъысмётыл 

уыд йё сагъёс нё иннё куырыхон 
лёг Темырхъанты Сосланён (Вано 
— йё аргъуыды ном), Иры историйыл 
фыццаг чи бакуыста, уый. Бёлвырд 
хъуыддёгтё арёзта йё бахъахъхъё-
нын ёмё хъомысджынёй райрёз-
ты сёрвёлтау. 1922 азы йё публи-
цистон уацтёй иу — «Зонд ёмё 
бархи»-йы афтё фыста: «Рагёй-
ёрёгмё иумё цёргё цы адём ёр-
цыдысты, сё цин дёр, сё хъыг дёр 
иумё чи ёрвыста, уыдон царды уа-
вёр ёмхуызон ёмбарынц, алцёмё-

дёр иу цёстёй кёсынц, алцыдёр 
иу барёнёй барынц, ёмё сё куыд 
ёмбарынц, уымё гёсгё арёзт у се 
‘взаг, ёмё, се ‘взагыл дзургёйё, хи-
барёй сёхи зондёй хъуыды кёнынц. 
Фёлё, ёцёгёлон ёвзагыл куы рай-
дайой дзурын, уёд уый ууыл дзурёг 
у, ёмё, кёй ёвзагыл дзурынц, уы-
доны цёстёй кёсынц алцёмё дёр, 
ёмё сёхи зондёй хъуыды кёнын 
сё бон нёу. Фёлё, адёймагён йе 
уёнгты кёй туг зилдух кёны, уыдоны 
‘рдём йё уд тындзы ёмё дызёрдыг 
кёны, йё уды хъарутё фёйнёрдём 
хёцынц, ёмё йём нё гуыры ахём 
фёндон, лёджы ёдёрсгёйё чи ар-
хайын кёны, ёхсар дзы кёй фёрцы 
ёвзёры. Ахём лёг йёхицён дёр, 
йё адёмён дёр ном скёнынхъом 
нёу, цалынмё йё мадёлон ёвза-
гыл нё райдайа дзурын, цалынмё 
адёмы зонды суадонёй нё бафсада 
йёхи…»
Ацы хъуыдытё Темырхъаны-фырт 

ныммыхуыр кодта 104 азы размё, 
ёмё абон дёр сё нысаниуёг нё 
фёкъаддёр, фылдёр цы фёци, 
ёндёр. Зёгъём, уырыссагау иу-
цалдёр дзырды чи базоны, уымё 
дёр йёхимё афтё фёкёсы, цыма 
дунеты цивилизацийы аныгъуылд, йё 
мадёлон ёвзагыл та былысчъилтё 
кёнын байдайы, цы у, цёмён хъёуы 
ахём ницёйаг ёвзаг, зёгъгё. Аф-
тёмёй та, уыдёттё чи дзуры, уыдо-
нён сё фылдёр уырыссагау дыууё 
дзырды кёрёдзиуыл раст бабёттын 
нё фёфёразынц.
Зындгонд ирон драматург Бры-

тъиаты Елбыздыхъо йё рёстё-
джы афтё фыста: «Адёмы фарн бирё 
у… Иу лёджы тыхёй тыхджын сты 
адём… Бирё у адёмы тых, ёцёг, 
се ‘хсён иудзинад куы уа, уёд… 
Адёммё сёхи ёвзагёй куы дзурай, 
сёхи ёгъдау сын дё зёгъинёгтён 
бынёвёрён куы скёнай, уёд дё 
бамбардзысты… Мёгуыр кусёг адё-
мён сё фёндёгтё амынд сты, уыцы 
амынд фёндёгтём сём сиддзынё 
ирон ёвзагыл…»
Йё царды цыфёнды адёмыхаттён 

дёр вазыгджын цы у? Кёй зёгъын 
ёй хъёуы, ёвзаг. Нёй уёвён ёнё 
ёвзагёй нёдёр адёмыхаттён, нё-
дёр культурёйён, нёдёр национ 
хъуыдыйён. Уый алкёмён дёр, сты-
рёй-чысылёй, у зёрдылдаринаг. 
Ацы домёнтё чи нё рох кёны, уы-
донён ис бёллиццаг фидён ёмё 

рёсугъд абон. Цы лыггёнинаг фарс-
татыл фёдзурын, уыдон мё уар-
зон газет «Рёстдзинад»-ы фёрстыл 
арёх, ёрцёуынц мыхуыргонд. Афтё 
– газет «Дигорё»-йы фёрстыл дёр. 
Хъыгагён, уацхъуыды райдайёны 
куыд загътон, афтёмёй сё кёсджы-
ты нымёц у хёрз чысыл.
Тыхсы нё мадёлон ёвзаджы хъыс-

мётыл Хуссар Ирыстоны Тыбыл-
ты Алыксандры номыл паддзахадон 
университеты ирон ёвзаг ёмё иу-
мёйаг ёвзагзонынады кафедрёйы 
сёргълёууёг, профессор Дзиццой-
ты Юри дёр. Йё хъуыдымё гёс-
гё, ёвзаджы райрёзты авналён-
тё ёрмёст адёймаджы хуымётёг 
хабёрттимё хъуамё ма уой барст, 
фёлё ма политикёйы уылёнтём 
дёр ахизой. Ирыстонён йё дыууё 
хайы дёр ирон ёвзаг у паддзахадон, 
фёлё уыцы уагёвёрд у ёрмёст 
гёххёттыл фыст. Паддзахадон ёмё 
муниципалон скондты иу хъуыддагон 

гёххётт дёр иронау фыст нё цёуы. 
Уавёр сраст кёнын ис республикё 
ёмё муниципалитетты разамынды 
бёрны.
Зындгонд ахуыргонд нё дих кёны 

ирон ёвзагён йё нырыккон уавёр 
ёмё йё истори ахуыркёнынад. Абон 
уыцы куыстмё се ‘ргом бирётё раз-
дёхтой канд Уёрёсейы нё, фёлё 
ма Ныгуылён паддзахёдты бирё 
ахуыргёндтё…

— Ёвзаг адёмён у йё культурёйы 
бындур, йё истори.  Ёнё уымёй на-

цийён нёй йёхи цёсгом, сомбон. 
Махён не ‘взаг нё фыдёлтёй баззад 
стыр хёзнайы хуызён, ёмё йё хъё-
уы хъахъхъёнын. Хёдзары мадёлон 
ёвзагыл ныхас куы нё хъуыса, уёд, 
цыфёнды закъонтё куы сфидар кё-
нём, уёддёр мадёлон ёвзаг уымёй 
нё фётыхджындёр уыдзён, – загъд 
ис ирон ёвзаджы бёрёгбоны фёдыл 
РЦИ-Аланийы Сёргълёууёг Сергей 
Меняйлойы арфёйы.

Иттёг раст хъуыды. Алчидёр нё 
хъуамё бамбара, нё адёмы исто-
римё бар кёй дары, уый. Кёстёр 
фёлтёрён сё цёсты кадджын куы 
нё уа, уёд ёй зынтёй ахуыр кён-
дзысты. Фёлё сын бамбарын кё-
нын хъёуы иу ёцёгдзинад: «Нацийы 
уд ёмё цёсгом сты мадёлон ёв-
заг, аивад ёмё культурё, ёмё нё 
алчидёр хёсджын у уыдон цёсты-
гагуыйау хъахъхъёнын, цёмёй иннё 
адёмты ‘хсён ма батайём…» (Хъай-
тыхъты Азёмёт (1923-2016), Цёгат 
Ирыстоны адёмон фыссёг).
Цёгат Ирыстоны адёмон поэт, 

Хетёгкаты Къостайы номыл паддза-
хадон премийы лауреат, дзёнёты 
бадинаг Ходы Камал ирон адёмы 
ёмбырдтёй иуы афтё загъта: «Къос-

тайы базырджын ныхёстё «Рауай 
ма, рауай, нё фыййау, нё фёстё, 
иумё нё рамбырд кён, арфёйы 
дзырд» зонут уе ‘ппёт дёр… Хуы-
цау – йё зонёг, кёй хуыдта Къоста 
«фыййау», кёмё сидти, рамбырд нё 
кён, зёгъгё, фёлё, абон цыма ёр-
цыдысты Къостайы ныхёстё, ёмё 
нё уыцы «аргъёутты фыййау» ёрём-
бырд кодта иу ранмё, ахём ёнкъа-
рён мын ёнцой нё дётты. Мён-
мё гёсгё, уыцы «арфёйы дзырд» у 
Ирон дзырд, Ирон ёвзаг. Ёмё абон 
ис уёззау уавёры… Не ‘взаг куы нал 
уа, уёд ма уый фёстё цалдёр мил-
уан азы куы фёцёрём, уёддёр мах 
ирёттё нал хуиндзыстём. Афтёмёй 
та нын нё рагфыдёлтёй баззади 
алёмёты ёвзаг, ёмбисонды «Нарты 
кадджытё», нё разагъды классикты, 
ёппёты фыццаг – ёнёмёлгё Къос-
тайы фидауцджын уацмыстё… Уыдо-
ны руаджы абоны онг хъахъхъёд ёр-
цыдис рагон аланты, скифты ёвзаг. 
Ёмё, цёмёй уыцы ёвзаг ма фесё-
фа, уый у нё ахсджиагдёр хёс. Кён-
нод кёнём нё цыфыддёр знёгты 
фёндиаг…»
Ацы ныхёстё нё номдзыд поэт 

загъта ссёдз азы размё. Фёлё, 
мёнмё гёсгё, абон дёр сты ахсджи-

аг. Ахъуыды ма кёнём: нё сахартё 
ёмё хъёуты уынгтён, дуканитён, 
куыстуёттё ёмё организацитён 
нёй ирон нёмттё, кёмён сё ис, 
уыдон дёр – барёй здыхтытё, фё-
кёсём сё зыгъуыммё фыстёй.
Ирон лёгён йё кад ёмё намысы 

ёвдисёнтё сты, фыццаджыдёр, йе 
‘взаг, стёй йе ‘гъдау ёмё ёфсарм. 
Уыдон кём фёцудыдтой, уым аххос-
джын стём мах, абоны хистёртё. 
Нё сылгоймёгтё ёнёуаг хуызёй 
цёуынц адёмы ‘хсёнмё, уёлдай-
дёр мёрддзыгой. Уёдё дзы карз 
нозтмё ёмхиц чи у, ахёмты нымёц 
дёр чысыл нёу. Ёмё ахём ёнаккаг 
митё хонынц «цивилизаци».
Ёмё ма иу хъуыды: фыдёлтёй 

нырмё нё адём ёмё не ‘гъдёут-
ты фидауц у уёздандзинад, сыгъдёг 
ирон ныхас, йё арфёйаг хъуыддёг-
тё ёмё йё уёлёдарёс. Уыдонёй 
алкёцыйён дёр ис стыр нысани-
уёг, ёмё сё сёйраг миниуёг канд 
рёсугъддзинад нёу. Ахсджиагдёр 
сты сё ёхсёнадон фёстиуджытё. 
Дзыхы ныхас ёмё уёлёдарёс сты 
цёстахадён. Хъыгагён, абоны ас-
тёуккаг кары минёвёрттёй иуёй-
иутё, кёстёртёй та бирётё хуыз-
дёрыл нымайынц ёндёр ёвзёгтё, 
фёсарёйнаг уёлёдарёсы фётк, 
уыдон сты нё дуджы пысулгонд ёмё 
ёхсёны ныхасы размёцыд, зёгъгё. 
Уый хорз нёу. Уыдон нё сындёггай 
дарддёр кёнынц нё фыдёлты рё-
сугъд ёмё алёмёты ёгъдёуттёй. 
Иннё бёллёх — тауынц фыдёвзар-
тё нё нёлгоймёгтё ёмё сылгой-
мёгты ‘хсён, къахыр кёнынц бинон-
ты хъёрмуд ёмё иудзинад.
Ацы уацхъуыд мё фёуын фёнды 

Ирыстоны адёмон поэт, Хетёгкаты 
Къостайы номыл паддзахадон пре-
мийы лауреат Дзасохты Музаферы 
ныхёстёй: «…Мах Хуыцауы уарзон 

адём стём, ёндёр нын хъулон лё-
вёрттё нё ракодтаид: уый дын не 
‘взаг, иннё ахём – «Нарты кадджы-
тё», ёмбал кёмён нёй, нё уыцы 
ёгъдёуттё, нё таурёгътё, зарджы-
тё, лёгдзинёдтё, курдиёттё… Цы-
дёриддёр ранымадтон, уыдон иу-
уылдёр фидар баст сты ёвзагимё. 
Афтёмёй та йём бирётё куыдфён-
дыйы цёстёй кёсынц. Ныртёккё 
йёхи ирон чи хоны, уыдон иууылдёр 
сё мадёлон ёвзагыл куы сдзурик-
кой, уёд нё адёмы нымёц ёртё-
цыппар хатты фёфылдёр уаид…»
Хуыцауы бафёндёд уыцы хорздзи-

над!
КЪУБАЛТЫ Солтан,

«Аланты Ныхас»-ы Кировы
районы хайады уынаффёдоны 

сёрдар

 Ахсджиаг цау 

«Ирон газет» – 
дзырдаивады тырыса 

Алы адёмтё дёр сё историйы бёрёг къёпхёныл 
аразын райдыдтой сё дзырдаивад. Ирон адёмён 
хъёздыг ёмё дёргъвётин истори ис. Хъёздыг у 
стыр цаутё, сгуыхтдзинёдтё ёмё трагикон хабёрт-
тёй. Бирё азты дёргъы нё фыдёлтё — алантё 
— нымад уыдысты стыр, тыхджын ёмё культурон 
адёмыл. Уыдис сын сёхи паддзахад, уыдис сём 
фыссынад дёр.
Фёлё ёртындёсём 

ёнусы райдыдта нё адё-
мы историйы ёппёты 
трагикондёр цау. Дыууё 
ёнусы дёргъы нё адём 
лёууыдысты монголты 
ныббырстытё ёмё фыда-
зары ныхмё, нал скъуыд 
сё фыдёвзарёнты рё-
хыс. Ныппырх, ныххёлёт-
таг сын кодтой сё пад-
дзахад, лёгдых сём нал 
баззад, фесёфтой сын сё 
культурёйы цыртдзёвён-
тё. Алантёй ма чи баззад, 
уыдон фёлыгъдысты хёх-
тём, хъёдтём…
Уыцы уавёрты тынг фё-

цудыдтой нё фыдёлтё, 
райдыдта сын фыдёвза-
рёнты заман, цыма ён-
дзыг баисты, уыйау сын 
ницыуал ёнтысти. Уыцы 
уавёр ахаста ёстдёсём 
ёнусы онг. Кёддёр уыцы 
фыддугён кёрон ёрцыди, 
ёмё райдыдта сё ног ис-
тори. Зыдтой йё, армы-
дзаг адёмён раздёрау 
хицёнёй цёрён кёй нал 
ис. Ёдых паддзахад сёхи 
бакёнынмё хъавыдысты 
Турк, Перси, Уёрёсе… 
Ёмё Иры дзыллё рав-
зёрста уырыссаг адё-
мимё йёхи сбёттыны 
фёндаг. 1774 азы Цёгат 
Ирыстон барвёндонёй 
бацыд стыр Уёрёсейы 

скондмё, 1801 азы та — 
Хуссар Ирыстон.
Афтёмёй нё адёмён 

райдыдта историйы ног 
сыф, фёзынд сём наци-
он хиёмбарынад, базмё-
лыди Ирыстоны ёхсёна-
дон цард, фёзындысты 
дины скъолатё, ёстдё-
сём ёнусы кёрон фё-
зынди фыццаг ирон чиныг. 
Цас фылдёр цыдысты сё 
рёзты фёндагыл, уыйас 
агуырдтой фылдёр фё-
рёзтё, цёмёй Уёрё-
сейы культурон царды 
аккаг бынат бацахсой, 
райсой фылдёр зонындзи-
нёдтё. Уымён та ёппёты 
хуыздёр фёрёз уыд пе-
риодикон мыхуыр. «Разви-
тие духовной жизни в на-
циональном направлении 
немыслимо без родного 
печатного слова», — фыста 
Байаты Гаппо. Ирон раз-
загдёр интеллигенцийы 
фёндыд, цёмёй адём 
ёппёт хабёрттё дёр кё-
сой сё мадёлон ёвзагыл, 
ёмё уёд ссёдзём ёну-
сы райдайёны сфёнд код-
той ирон газет рауадзын.
Уыцы арфёйаг хъуыд-

даг сё къухты ёфтгё 
дёр бакодта — 1906 азы 
23 июлы Дзёуджыхъё-
уы рацыд фыццаг ирон 
газет, хуингё дёр афтё 
кодта – «Ирон газет». Йё 
саразджытё уыдысты Ём-
балты Цоцко, Гёдиаты 
Цомахъ, Гёздёнты Дзы-
бын, Кочынаты Сёбан, 
Хъаныхъуаты Алмахситт 
ёмё Уыртаты Хъамбо-
лат. Редакторёй йын рав-
зёрстой Бутаты Аслён-
беджы. Хъёппёрисджын 
къорд стыр зынтёй самал 
кодта гёххётт ёмё ёр-
мёг. Газетты ёрмёджы-
тё мыхуыргонд уыдысты 
латинаг дамгъётёй. Кёд 
газетён бирё цёрёнбон 
нё уыди (фараст номыры 

йеддёмё дзы нё рацыд), 
уёддёр йё фёзынд уыди 
хуры скастау, адёмы ба-
уагъта стыр ныфс.

«Ирон газет»-ы рай-
гуырдёй «Рёстдзинад»-ы 
фёзындмё рацыд ёвд-
дёс азы. Уыцы рёстё-

джы ма фёзындысты ён-
дёр газеттё дёр: «Ног 
цард», «Хабар», «Кер-
мен»… Фёлё дзы иу дёр 
цёрёццаг нё разынди, 
алы ёфсёнттём гёсгё 
ёхгёд ёрцыдысты.
Уыдоны фёстё ёппын-

фёстаг Ирыстоны кёрё-
дзийы фёдыл фёзын-
дысты адёмён хъёугё 
ёхсёнадон газеттё. 
1923 азы 14 мартъийы 
Цёгат Ирыстоны рацыд 
«Рёстдзинад»-ы фыццаг 
номыр, 1924 азы 1 янва-
ры та Хуссар Ирыстоны – 
«Хурзёрин». Ацы газетты 
рацыд ирон культурёйы 
уыд стыр фёзынд, ёмё 
абоны онг дёр адёммё 
ёнтыстджынёй хёссынц 
мыхуыргонд дзырд. Газе-
ты фёзынд нё фыдёлтём 
афтё кадджын уыди, ёмё 
йын куывдтё кодтой. Мё 
зёрдыл арёх ёрбалёууы 
иу фембёлд.
Иу рёстёджы, уыдаид 

2000-ём азты райдайён, 
зындгонд журналист Дзам-
паты Мёирбег мё фё-
хуыдта республикёйы зё-
ронддёр журналисттёй иу 
– Тменаты Никъалайы фе-
нынмё, йё ныхёстё йын 
ныффыссынмё. Ёз ёй 
уёд фыццаг ёмё фёстаг 
хатт федтон. Никъалайыл 
уёд цыдаид иу-нёуёдз 
азы бёрц, ёддёмё нал 
хызт. Мах бацыд ын тынг 
ёхсызгон уыд. Мёирбе-
гимё се ‘рыгон бонтё 
ёрымысыдысты. Уый уыд, 
газет «Рёстдзинад»-ы 
фыццаг номыры рацыд чи 
хъуыды кодта, уыдонёй иу.
Куыд нын радзырдта, аф-

тёмёй 1923 азы 14 мар-
тъийы Дёргъёвсы хъёу-
бёстё куыстой быдыры. 
Уёд йёхиуыл цыди иу-
дёс азы бёрц, ёмё уый 
дёр хистёртён ёххуыс 
кодта. Йё къухы газет тил-

гё, быдырмё тёргё бё-
хёй ёрбахёццё барёг. 
Йё зёрдё уынгёг кодта 
фырцинёй, афтёмёй сын 
фехъусын кодта, ног газет 
кёй рацыд. Адём ёрбам-
бырд сты, ёмё газет къу-
хёй-къухмё цыд, кёрё-
дзимё хёрзёггурёггёг-
тё кодтой. Уыцы къуы-
ри хъёуы цёрджытё ног 
газет «Рёстдзинад»-ён 
скодтой ёхсёны куывд.
Уыцы мысинёгтё дзур-

гёйё, Никъала ахём ёх-
цондзинад иста, ёмё-иу 
йё цины цёссыг ёркалд. 
Ахём стыр цауыл нымад 

цыди нё фыдёлтём га-
зеты, чиныджы фёзынд. 
Фёлё, «Рёстдзинад» кёд 
цыфёнды стыр бынат ба-
цахста мыхуыры истори-
йы, уёддёр ирон газеты 
райгуырён боныл нымад 
ёрцыд йё фыццаг номыр 
1906 азы 23 июлы.

«Ирон газет» имела все-
народный успех. Редакция 
получала от благодар-
ных читателей средства 
для поддержки издания. 
Правдивое описание тя-
желого положения трудо-
вого народа, разоблаче-
ние социальных пороков, 
критика бюрократии, по-
следовательный интерна-
ционализм — главные чер-
ты общественной позиции, 
которую занимала первая 
национальная газета… 
Бесценный опыт нацио-
нальной журналистики на-
чала 20 века стал одним 
из краеугольных камней 
в фундаменте современ-
ной осетинской письмен-
ной культуры», — фыссы 
ахуыргонд Бзарты Руслан.

«Ирон газет» саразджы-
тё ахсджиагдёр хёсыл 
нымадтой кёсын-фыссы-
ныл ахуыр кёнын, зонын-
дзинёдтё тауын, алфам-
былай цы цаутё цёуы, уы-
дон хъусын кёнын, зиан чи 
хёссы, уыцы ёгъдёуттё 
сафын, культурё бёрзонд-
дёр кёнын, Цёгат ёмё 
Хуссар Ирыстоны ‘хсён 
культурон бастдзинёдтё 
аразын. Ног газеты фыц-
цаг номырты ёрмёджы-
тё фыстой редколлегийы 
уёнгтё, корректортё дёр 
сёхёдёг уыдысты. Уый 
фёстё номырты фёзын-
дысты ёндёр автортё: 
Гёдиаты Секъа, Тхостаты 
Саукуыдз, Есиаты Хъам-
болат, Хъуылаты Афёхъо, 
Цёллагты Чермен ёмё 
иннётё. Кёд асёй дёр 

стыр нё уыд (фараст хат-
ты йеддёмё нё рацыд), 
уёддёр дзы йё сараз-
джытё мыхуыр кёнын 
ёрёййёфтой революцион 
тохмё сидёг ёрмёджы-
тё дёр. Ёвёццёгён, йё 
цард дёр уымён рауад 
цыбыр.

«Цыфёнды адёмыхат-
тён дёр национ газеты 
фёзынд нысан кёны сё 
царды ёмвёзад. Ирон 
адём сагъёс кодтой сё 
хъысмётыл, фёндыди 
сё, цёмёй сё ныхас уё-
рёхдёр хъуыса. Уымё 
гёсгё уыцы мёгуыр за-
ман сфёнд кодтой наци-
он газет рауадзын. Суанг 
Къостамё дёр уыд уыцы 
фёнд, фёлё, хъыгагён, 
йё къухы нё бафтыди: 
иуёй рынчын уыди, ёдзух 
– хастыты, иннёмёй йём 
ёхца нё уыди, фёлё, йё 
фёстё цы ирон интелли-
генци фёзынд, уыдон ба-
цархайдтой, цёмёй ирон 
газет рухс фена, ёмё сё 
къухы бафтыди. Кёй зё-
гъын ёй хъёуы, бынтон сё 
фёндиаг нё рауади, бирё 
нё ахаста, фёлё йё дис-
саг уыди, кёй рацыди, 
уый. Нё интеллигенцийы 
минёвёрттё равдыстой, 
ирон газетён уадзён кёй 
ис, уый. Уёды газетты 
фёрстыл цы  ё р м ё -
джытё рацыд, уыдон сты, 
ахуыр кёнын кёй хъёуы, 
ахёмтё.
Ёвзёр нё уаид уыдон 

хицён чиныгёй рауадзын 
ёмё раиртасын, газетён 
йёхиуыл кёй ныффы-
стой, уыдонимё сё баиу 
кёнын, афтёмёй. Уыдон 

стыр пайда фёуиккой кур-
сон ёмё дипломон куыс-
тытё фыссынён. «Ирон 
газет» уыди ирон мыхуыры 
ногдзау, уымё гёсгё йын 
мах хъуамё бёрзонд аргъ 
кёнём. Уый куы нё уыда-
ид, уёд иннё газеттё дёр 
йё фёстё нё рацыдаик-
кой. Хъыгагён, цы хъёздыг 
лёгтё нём уыдис, уыдон 
газетуадзджыты фарсмё 
не ‘рбалёууыдысты, цё-
мёй газет цёуа. 120 азы 
рацыди уыцы бонёй, ёмё 
нё мыхуыры историйы ацы 
газет баззайдзён стыр по-
литикон ёмё культурон 
цауёй. Уёд цы газеттё 
рацыд, уыдонёй «Рёст-
дзинад» ёмё «Хурзёрин» 
цёрёццаг дёр уымён 
рауадысты, ёмё сём со-
ветон дуджы паддзахад 
йе ‘ргом раздёхта, ёх-
хуыс сын кодта. Автономон 
республикё йё къахыл 
куы слёууыди, уёд уадзын 
райдыдтой мыхуыры фё-
рёзтё. «Рёстдзинад»-ён 
йё равзёрдёй фёстё-
мё йё ном дёр ивд никуы 
ёрцыди, тынг рёстдзё-
вин разынди, алы дуджы 
дёр чи фидауы, ахём», — 
зёгъы Фысджыты цёдисы 
сёрдар Хозиты Барис. 
Кёд ныртёккё адём 

фылдёр техникёйы дуг-
мё ахызтысты, уёддёр 
национ культурёйы рёзты 
стыр бынат ахсынц «Рёст-
дзинад» ёмё «Хурзёрин». 
Уыдонён 1906 азы бындур 
чи сёвёрдта, ирон газе-
тён фёндаг чи ратта, уы-
дон стыр арфёйаг куыст 
бакодтой, ёмё сё мыг-
гагмё стыр бузныг хъуа-
мё уой ирон адём. Уыдон 
сё хорз хъуыддёгтёй сё-
хицён фидар мёсгуытё 
самадтой, ёмё цёрдзён 
сё кад.

ДЖУСОЙТЫ Нинё

«Бёлас афёлдёхы, мёры йын йё уи-
дёгтё куы алыг кёнай, уёд. Ёвзаг амё-
лы, бинонты ‘хсён ын йё уидёгтё куы 
акъуырынц, уёд. Уымё гёсгё нё хъуамё 
алчидёр сёвёра ахём фидар фётк: бинон-
ты ‘хсён хъахъхъёнон ёмё сыгъдёгёй хёс-
сон мё мадёлон ёвзаг…»

«Адёмы фарн бирё у… Иу лёджы ты-
хёй тыхджын сты адём… Бирё у адёмы 
тых, ёцёг, се ‘хсён иудзинад куы уа, уёд… 
Адёммё сёхи ёвзагёй куы дзурай, сёхи 
ёгъдау сын дё зёгъинёгтён бынёвёрён 
куы скёнай, уёд дё бамбардзысты… Мё-
гуыр кусёг адёмён сё фёндёгтё амынд 
сты, уыцы амынд фёндёгтём сём сиддзы-
нё ирон ёвзагыл…»

«…Мах Хуыцауы уарзон адём стём, ён-
дёр нын хъулон лёвёрттё нё ракодтаид: 
уый дын не ‘взаг, иннё ахём – «Нарты 
кадджытё», ёмбал кёмён нёй, нё уыцы 
ёгъдёуттё, нё таурёгътё, зарджытё, 
лёгдзинёдтё, курдиёттё… Цыдёриддёр 
ранымадтон, уыдон иууылдёр фидар баст 
сты ёвзагимё. Афтёмёй та йём бирётё 
куыдфёндыйы цёстёй кёсынц. Ныртёк-
кё, йёхи ирон чи хоны, уыдон иууылдёр сё 
мадёлон ёвзагыл куы сдзуриккой, уёд нё 
адёмы нымёц ёртё-цыппар хатты фё-
фылдёр уаид…»

Металлоизделия: 
ворота, двери, 

навесы из лексана, 
металлоконструкции 
любой сложности.

Тел.: 
8-928-928-88-24.

 Спортивон фидиуёг 

Футбол

«Алани»-йы 
рёсугъд рамбылд

Ивгъуыд сабат ёмё хуыцаубоны Уёрёсейы 
дыккаг къорды футболон чемпионаты, дивизион 
«Сыгъзёрин»-ы командётё акодтой 2026-2027 азы 
чемпионаты 2-аг туры фембёлдтытё.
Дзёуджыхъёуы ФК «Ала-

ни» йё радон фембёлд 
акодта уазёгуаты Брянскы 
командё «Динамо»-имё.
Ацы фембёлды «Алани»-

йы рёнхъыты хъазён 
фёзмё рацыдысты: №1 
– Биазырты Давид, №19 – 
Бутаты Аллон (77’ – Артур, 
Кусков №3), №4 – Хъёц-
мёзты Сослан (61’ – Гуыр-
цъыты Батрадз №7), №75 
– Огъуаты Сёрмёт, №21 
– Кодзырты Артур – (70’ – 
Кёркуысты Георги №76) 
№9 – Артем Закиров (61’ 
– Анзор Амиралиев №14), 
№8 – Хуыгаты Алан, №2 
– Гиоты Алан, №99 – Ма-
хач Абдулхамидов (77’ – 
Рёмонты Зауырбег №55), 
№23 – Виктор Нафиков, 
№11 – Иван Матюшенко.
Ёнёмёнг, ацы номхыгъ-

ды чи ис, уыцы футбо-
листтё се ’ппёт дёр сты 
раппёлыны аккаг сё ар-
хайдёй.

«Алани», уазёгуаты уёв-
гёйё, фёзы йёхи рав-
дыста хъомысджын фысы-
мау. Зёгъён ис уый, ёмё 
алайнёгтё хъазты райда-
йёнёй суанг йё кёронмё 
хъазты рохтё сё къухтёй 
не суагътой.
Фембёлды фыццаг ём-

бис пурти фылдёр уыди 
уазджытём, ноджы ма ацы 
хатт алайнёгтё уыдысты 
ёвёджиауы рёстдзёвин-
тё. Цы цыппар голы ба-
кодтой фысымты дуары, 
уыдон уыдысты амёй-ай 
рёсугъддёртё.

«Алани» хыгъд байгом 
кодта хъазты 40 минутыл. 

Сё радон ныббырсты фы-
сымтё, Бутаты Аллоны 
уромгёйё, рёдыд ёр-
уагътой, ёмё иварон 
цёф иттёг дёсны нык-
кодта «Алани»-йы капитан 
Хуыгаты Алан. Уый ёрба-

лёвёрдёй пуртимё хорз 
фёцарёхст Иван Матю-
шенко ёмё йё рёсугъд 
ёрвыст бакодта фысымты 
дуары къуыммё. «Алани» 
размё рацыд 1:0-ёй.
Фысымтё ацархайдтой 

хъазты цыд сёхи пайда-
йён рацаразыныл, фёлё 
та алайнёгтё фёд-фёдыл 
ацарёзтой ныббырстытё, 
ёмё уыдонёй сё иуы 45 
минутыл Махач Абдул-
хамидов Виктор Нафи-
ковы ёрбалёвёрд пурти 
фысымты дуары фёмидёг 
кодта.
Хъазты фыццаг ёмбис 

ахицён «Алани»-йы пай-
дайён 2:0-ёй.

Дыккаг тайм дёр та рай-
дыдта алайнёгты размё-
цыдёй. Сё ныббырстытёй 
иу 50 минутыл «Алани»-
йён ёрхаста 3-аг гол. 
Нё лёппутё размё куы 
атындзыдтой, уёд Махач 
Абдулхамидов пурти хорз 
лёвёрд ёрбакодта Ко-
дзырты Артурмё. Уый 20 
метры дёрддзёфёй пур-
ти сёмбёлын кодта фы-

сымты дуары хызыл, ёмё 
хыгъд ссис 3:0 «Алани»-йы 
пайдайён.

«Динамо»-йы хъазджы-
тё, кёй зёгъын ёй хъё-
уы, ахём стыр хыгъдёй 
фёхёрд уёвыныл разы 
нё уыдысты ёмё афёл-
вёрдтой уавёр сёхи пай-
дайён рараст кёныныл, 
фёлё сын сё фёндтё 
сёххёст кёнын кёрон-
мё дёр нал бантыст. 
Алайнёгтё-иу фысым-
ты алы фёлварён дёр 
йё райдайёны фёсыкк 
кодтой ёмё та-иу сёхё-
дёг размё атындзыдтой. 
Афтёмёй хыгъд хъазты 
67 минутыл ссис 4:0 

«Алани»-йы пайдайён. 
Цыппёрём гол тынг рё-
сугъд ёрвыст бакодта 
Гуырцъыты Батрадз. 
Уый йе ’мбёлтты ныб-
бырстён ахём рёсугъд 
кёрон скодта 19-метры 
дёрддзёфёй, ёмё йё 
цёфёй пурти батахт дуар-
гёсы сёрты ёмё фёми-
дёг дуары уёллаг къуымы!
Хыгъд 0:4-ёй баз-

зад хъазты кёронмё, 
ёмё «Алани» дивизион 
«Сыгъзёрин»-ы ацы азы 
чемпионаты рамбылдта 
фыццаг хатт. «Алани»-йы 
хъазджытё ацы фембёл-
ды сёхи куыд равдыстой, 
уый ныфс дётты, нё ко-
мандё дарддёр дёр йё 
архайд ноджы мидисджын-
дёр ёмё хуызджындёр 
кёй кёндзён, уымён.
Нё командёйы иузёр-

дион фарсхёцджытён 
тагъд рёстёджы фадат 
уыдзён нё футболисттён 
сё сидт «Ирёттё, раз-
мё!» нёхи стадионы ай-
хъуысын кёнынён.

«Алани» йё радон, 3-аг 
туры фембёлд 2 авгус-
ты акёндзён Астраханы 
«Волгарь»-имё. Ацы фем-
бёлд, гёнён ис, ёмё 
«Алани» акёндзён йёхи 
стадион «Спартачы».
Д и в и з и о н 

«Сыгъзёрин»-ы чемпио-
наты 2-аг туры фембёлд-
тытё ахицён сты ахём 
хыгъдтимё: «Родина-2» 
– «Динамо» (Владивосток» 
– 0:0, «Сокол» – «Динамо» 
(Киров) – 0:1, «Волгарь» – 
«Машук-КМВ» – 1:2, «Ка-
луга» – «Сибирь» (Ново-
сибирск) – 0:1, «Динамо» 
(Брянск) – «Алани» – 0:4.

 Нё юбиляртё 

Гуырён бон — 
кадджын бёрёгбон

Ёрёджы Елхоты Терчыбылы уынджы цёрёг 
Дзгойтём уыдис бёрёгбон — хёдзары ёфсин, 
уарзёгой мад, фёлмёнтёдзураг нана РЁМОНТЫ 
Дёбусы чызг Светланё сбёрёг кодта йё 85 азы 
юбилей. 

— Зёрдиагёй ныл сём-
бёлдысты бинонтё, сё 
хёстёджытё ёмё сы-
хёгтё, — дзырдта мын 
Кировы районы ветеран-
ты уынаффёдоны сёрдар 
Бедойты Феликс. — Мах, 
«Аланты Ныхас»-ы райо-
ны хайады уынаффёдоны 
сёрдар Къубалты Солтан 
ёмё ацы ёхсёнады хайа-
ды хистёрты уынаффёдо-
ны сёрдар Хабёты Бат-
мырзё сёххёст кодтам 
районы разамынды бёр-
нон хёс: юбиляры схор-
зёхджын кодтам Кировы 
муниципалон районы Кады 
гёххёттёй, ракодтам ын 
зёрдылдарён лёвар. 
Светланё райгуырд 

ёмё схъомыл Елхоты. 
Астёуккаг скъола каст 
фёуыны фёстё ахуыр 
кёнынмё бацыд Дзёу-
джыхъёуы педагогон учи-
лищёмё. Райдиан кълёс-
ты ахуыргёнёджы дип-
ломимё ёрыздёхт йё 
райгуырён хъёумё ёмё 
фёкуыста суанг пенсимё 
рацёуыны онг. Йё цард-
ёмбал Дзгойты Зауырбе-
джы фырт Зелимимё (рух-
саг уёд, цалдёр азы раз-
мё фёхъуыд не ‘хсёнёй) 
схъомыл кодтой, адёмы 
ёмрёнхъ ракодтой фырт 
ёмё дыууё чызджы. 

— Ацы сых рагёй ныр-
мё у нымад стыр Елхо-
ты, — загъта мын Хабёты 
Батмырзё. — Кадджын 
хистёртё Дзгойты Хъас-
болат (Дзыбынёг), Алёты 
Джеорджи, Дзгойты За-
уырбег, Едзойты Дзамбо-
лат (Фифи) ёмё Мёхё-
мёт уыдысты ирон ёгъ-
дауыл хёст, ууыл ахуыр 
кодтой сёхи кёстёрты 
ёмё сём ёндёр мыггёг-
тёй цы сылыстёг ёмбёлд 
чындзы номыл, уыдоны 
дёр. 
Хорз фёлтёртё схъо-

мыл хистёрты фёрцы ацы 
сыхбёсты. Светланёйён 
йё тиутё Эльбрус, Хъаз-

джери, Руслан (Фёллой-
адон Сырх Тырысайы ор-
денёй хорзёхгонд ёрцыд 
ивгъуыд ёнусы ёвдайём 
азты, дыууадёс азы уы-
дис Елхоты хъёуы адми-
нистрацийы сёргълёу-
уёг), сё сыхёгтё Едзой-
ты Хатёхцыхъо (Гадзык-
ко), Алымбег, Таймураз, 
Абысал ёмё Зрапп (Бип-
пи), Къубалты Дауырбег, 

Руслан ёмё Зелим, Бы-
черахты Дауырбег ёмё 
Аслан, Кёркуысты Юри. 
Хъыгагён, кёй ранымад-
тон, уыдонёй иу дёр ёгас 

нал у, фёлё сё фёстё 
ныууагътой хорз фёд. Сё 
кёстёртёй ис, Светланё 
царды раст фёндагыл кёй 
сарёзта, ахёмтё.  

— Ахуыргёнёджы 
куыст хуымётёджы хъуыд-
даг нёу, — нё фарстён 
дзуапп дётгёйё дзырд-
та Светланё, — иугёр ёй 
равзёрстай, уёд хъуа-

мё дё зонындзинёдтёй 
ёнёвгъау хай кёнай саби-
тён, уарзай сё, хи мадау 
сё хъомыл кёнай. Цытё 
мын бантыст, уымён ёв-

дисён сты мё кёддёры 
скъоладзаутё. 
Бирё арфёйы ныхёстё 

райста уыцы бон педаго-
гон куысты ветеран. Гъе-
мё йын зёрдиагдёрёй 
чи раарфё кодта, уыдоны 
ныхёстё йыл ёрцёуёнт.

КЪУБАЛТЫ Аркади

 Ёрмдёснытё 

Кёлмёрзёнтё бийынц
Дзёуджыхъёуы ёрбынёттонуёвёг Адёмон сфёлдыстады рес-

публикон хёдзары цёуынц ирон кёлмёрзён бийыны фёдыл ахуыра-
дон курсытё.
Ахуырадмё ёрбацёуынц алы кары 

минёвёрттё: сывёллёттё ёмё 
ацёргё адёймёгтё дёр. Курсы-
тём ёрбацёуёг адёмёй алкёмё 
дёр ис хи фёндтё. Зёгъём, Любё 
кёй бийы, уыцы кёлмёрзён ёй ба-

лёвар кёнын фёнды чындзы ацё-
уынмё хъавёг йё лёппуйы чызгён.
Цыллёйё кёлмёрзёнтё бийы-

ныл Дауыраты Зёлинёйыл чи са-
хуыр, амынд кусёндоны уыцы 
хистёр методист Цоколаты 

Екатеринё ныр дёс азёй фылдёр 
культурёйы артдзёстмё ёрбацё-
уёг адёмы ахуыр кёны ацы дёс-
ныйадыл.

– Скъола каст фёуыны фёстё 
райстон ирон ёвзаджы ахуыргё-
нёджы дёсныйад. Ирон культурё-
мё ме ’ргом рагёй здёхтон. Сыл-
гоймёгтыл чи уыд, рагон къамтём 
кёсгёйё, бафёндыд мё ахём 
кёлмёрзёнтё бийын сахуыр кё-
нын. Раст зёгъгёйё, адёймагёй 
фёразондзинад домёг ацы куыстыл 
рёстёг ацёуы, фёлё цыфёнды-
йёдёр адёймаг дёсны быд 
дзаумайё райгонд вёййы, – зёгъы 
Екатеринё.
Адёмон сфёлдыстады республи-

кон хёдзары методисттё кёлмёр-
зён бийыныл кёй ахуыр кёнынц, 
уыдоны нымёц у цыппор адёйма-
гёй фылдёр. Се ’хсён ис сабитё, 
стёй пенсиисджытё дёр. Ахуырад 
цёуы къуырийы дёргъы иунёг хатт.
Амёй размё Цоколаты Екатери-

нё кёй ахуыр кодта, уыцы раздёры 
ахуырдзаутё сё ист зонындзинёд-
тёй ныр ног фёлтёрён хай кёнынц 
ёмё афтёмёй, бирётё кёй ферох 
кодтой, уыцы рагон дёсныйад сног 
кёнынён ахъаз кёнынц.
Екатеринёйы хуызён куыстыл 

ёнувыд адёймёгты фёрцы ирон 
кёлмёрзён бийыны рагон дёс-
ныйад рохуаты кёй нё баззайдзён, 
ууыл зёрдё дарён ис.

Наталия ФРЕЙБЕРГ

Командётё Хъ Р Ё Х П О

1. Сибирь 2 2 0 0 3-1 6

2. Машук-КМВ 2 1 1 0 2-1 4

3.  Родина-2 2 1 1 0 2-1 4

4.  Динамо Кр 2 1 1 0 1-0 4

5. Алания 2 1 0 1 5-2 3

6. Калуга 2 0 1 1 1-2 1

7. Волгарь 2 0 1 1 1-2 1

8. Сокол (Саратов) 2 0 1 1 1-2 1

9. Динамо-Владивосток 2 0 1 1 1-2 1

10. Динамо-Брянск 2 0 1 1 0-4 1

Хъёбысхёст

Хёцдзысты Уёрёсейы чемпионаты
Уёгъдибар хъёбысхёстёй Уёрёсейы ацы азы 

чемпионат 30 июлёй – 1 августы онг цёудзён Мёс-
куыйы, спортивон комплекс «Сколково»-йы.
Нё бёстёйы сёйрагдёр ерысты бёрёггонд 

цёудзысты, ацы аз Уёрёсейы номёй 
дунеон чемпионаты чи хёцдзён, 
уыцы богёлттё. Уымё гёсгё, 
чемпионаты ерыс кёндзысты, 
куыд нё бёстёйы зындгонд-
дёр спортсментё, афтё, абон 
стыр уёлахизтём чи тырны, 
уыцы суинаг тыхджын бо-
гёлттё дёр.
Ирыстойнаг спортсментё 

чемпионаты хёцдзысты фараст 
уёзы. Ёдёппётёй нё богёлттё 
ерысты архайдзысты 32-йё:

61 кг – Тауытты Чермен ёмё 
Гобаты Артем, 65 кг – Хъызынты 
Дзамболат ёмё Хёдарцаты  Алык-
сандр.

70 кг – Байты Давид, Быгъуылты 
Зауырбег, Исмаил Умашев.

74 кг – Сидахъаты Зауырбег, Дзираты Алан, Къо-
майты Фарнёг.

79 кг – Абайты Георги.
86 кг – Найфонты Артур, Багаты Арс-
лан, Токты Руслан, Мёргъиты Эрик, 
Чертхъоты Руслан.

92 кг – Уалыты Владислав, 
Наниты Славик.
97 кг – Багаты Алан, Кодзырты 

Сергей, Кцойты Алихан, Бекъойты 
Артур, Таугазты Ирбег.
125 кг – Хуыгаты Алан, Бестауты 

Андрей, Хынцёгты Сослан, Беджыз-
ты Тимур, Гаглойты Инал, Тапсиаты 
Тамерлан.

Ирыстоны спортуарзджыты 
уырны, нё богёлттё хуыздёр-
тимё кёй уыдзысты ёмё ду-
неон чемпионатмё балцёгтё 
кёй рамбулдзысты!

БАСКАТЫ Уырызмёг

ДЗГОЙТЫ-РЁМОНТЫ Светланё ДЗГОЙТЫ-РЁМОНТЫ Светланё 
ёмё БЕДОЙТЫ Феликсёмё БЕДОЙТЫ Феликс

Уёрёсейы ацы азы 
сты онг цёудзён Мёс-
Сколково»-йы.

